
DEKLARASYON GOUVÈNÈ CUOMO KONSÈNAN ADOPSYON AMANNMAN KONSTITISYONÈL KI ASOSYE 

AVÈK ADIRONDACK PARK 

 

Jodi a, Gouvènè Andrew M. Cuomo te pibliye yon deklarasyon ki endike anba la a konsènan adopsyon de 

amannman konstitisyonèl, Pwopozisyon 4 ak 5 konsènan Adirondack Park  

 

“Ayè, Nouyòkè ki toupatou nan eta a te vote pou sipòte de amannman konstitisyonèl ki pral bay plis 

aktivite lwazi nan Adirondack Park, pou rezoud konfli tè ki te pèsiste pandan plis pase yon syèk, epi pou 

pwoteje plis pase 100 djòb pandan y ap ajoute teren enpòtan nan Forest Preserve. Amannman sa yo 

satisfè bezwen sitwayen Pak la ak ekonomi li ak endistri touris li, avèk responsablite nou pou pwoteje 

onètete State Forest Preserve. 

 

Adirondack Park se youn nan bijou Eta New York, ki bay ke youn nan bijou Eta New York, ki bay kèk nan 

pi rich resous natirèl ak opòtinite lwazi nan nasyon an. Li se tou kay pou apeprè 130.000 Nouyòkè ak 

3.600 biznis ak atraksyon pou prèske 10 milyon vizitè chak ane. Pandan n ap kontinye efò pou devlope 

endistri touris la ak ekonomik North Country, administrasyon mwen pran angajman pou asire 

Adirondack Park rete yon kote avèk bon jan kominote pou kreye yon fanmi epi devlope yon biznis, ak 

yon kote pou opòtinite lwazi ki pa ka konpare pou vizitè yo.  

 

Mwen bat bravo pou Senatè Betty Little, Senatè Hugh Farley, Manm Asanble Robert Sweeney, Manm 

Asanble Dan Stec, ak Manm Asanble Marc Butler pou efò yo sou de amannman sa yo. Ansanm, n ap 

travay pou pwoteje avni Pak la ak mèvèy natirèl li pou pwochen jenerasyon yo.” 

 

Senatè Betty Little di konsa, “Mwen gen anpil rekonesans epi mwen kontan anpil paske elektè yo te 

apwouve pwopozisyon 4 ak 5, ki enpòtan anpil pou fanmi ak biznis yo ki nan Adirondacks yo.   

Amannman Konstitisyon Eta a se pa yon pwosesis ki fasil dapre plan an, epi toulède amannman yo te 

montre yon vrè apwòch apwofondi ak ekilibre ki pral ede ekonomi an epitou ki pral pèmèt pi bon aksè 

lwazi enpòtan pou touris la ak pwoteksyon pou anviwònman an. Rezilta ayè a se te pwen enpòtan gwo 

travay ekip pami anpil dirijan ak patnè lokal, leta, anviwònman ak biznis, poutèt sa kredi a ale pou anpil 

moun, men sitou pou moun ki nan Raquette Lake ak vilaj Lewis ki te anpil bagay ki te konsène epi 

pèsevere.” 

Manm Asanble Dan Stec di konsa, “Ayè, elektè ki nan tout New York te pran desizyon sou kesyon 

enpòtan ki afekte pi gwo pak Eta a, epi yo te pran desizyon ki pral nan avantaj Adirondacks pandan anpil 

ane k ap vini. Apwobasyon de amannman konstitisyonèl sa yo te nan pi bon enterè non sèlman pou 

pwoteje anviwònman an, men tou pou sipòte ekonomi lokal la, paske Pak la jwe yon wòl enpòtan nan 

sipòte touris ak aktivite komès toupatou nan rejyon an. Mwen kontan paske mwen te travay ansanm 

avèk anpil kamarad ak dirijan kominotè pou byen North Country ak Adirondacks.” 

 

Avèk vòt ayè Nouyòkè yo te fè a, Eta a kapab vanse sou yon echanj teren avèk NYCO Mineral, Inc. ki ta 

ajoute 1.500 ak tè nan Forest Preserve epi bay nouvo opòtinite pou lachas, lapèch, pwomnad, ak 

obsèvasyon lanati. Pwopriyete sa yo, ki gen ladan aksè nan Jay Mountain Wilderness Area ak yon 

agrandisman Taylor Pond Wild Forest, pral gen ladan plis pase yon distans sis mil kalite siperyè wiso ki 

gen pwason twit avèk ekselan kalite dlo, ak marekaj, modèl kominote forè ak abita kalite siperyè pou 

espè natirèl ki komen ak ra, tankou elan ak sèf ki gen ke blan.  Echanj sa a pral asire tou prèske 100 djòb 

ap rete nan Konte Essex lè li fasilite eksplwatasyon min sou 20 ak tè, k ap re-plante epi retounen nan 

State Forest Preserve nan dizan. 

 

Leta pral vanse tou avèk rezolisyon konfli tè ki la depi yon syèk nan Raquette Lake kote 216 pwopriyete, 

ansanm ak kay, biznis ak bilding piblik, gen tit ki pa klè sou plis pase 1.000 ak tè. Sitwayen yo pral kapab 

resevwa tit ki aklè pou pwopriyete yo epi avèk peman sitwayen sa yo pral fè, Leta pral kapab ajoute plis 

teren nan State Forest Preserve. 

